
  Predikant: Ds. S.P. Venter   

Lees: Jeremia 18: 1 - 17 
Tema: Soos klei in die Pottebakker se hande!   

Dat ons soos klei in die hande van die goddelike Pottebakker is, maak baie gelowiges 
óngemaklik. Ons beleef dit nie altyd as ‘n troos en sekerheid nie! Inteendeel dit klink vir 
sommige na ‘n inperking van ons vryheid. Dit is vir ons gevoel te beklemmend en  
benouend - ons kan nie wees wat ons graag wil wees nie, ook nie doen wat ons graag wil 
doen nie. Weerloos – uitgelewer aan die grille en giere van die Pottebakker, vasgekeer in 
die handpalms van die sterk, drukkende hande van die Pottebakker. In hierdie beeld van 
die pottebakker en die klei skuil ‘n ernstige waarskuwing, gevul met goddelike genade! 
Jeremia kry opdrag om na ‘n pottebakker se huis te gaan. By die huis, sien hy dat die  
pottebakker juis besig is om met sy hande iets uit die klei op sy skyf te vorm. Hy wil iets 
bruikbaar maak, iets waarop hy trots kan wees! Maar dinge wil nie uitwerk soos hy wil nie. 
Die klei wil eenvoudig nie die vorm kry wat hy beplan nie. Soms druk en hulle skaaf  
daaraan – maar sonder sukses. Die klei bly hard en bros - brekerig! Dit misluk. Dit  
beantwoord nie aan sy verwagting nie! En dan sien Jeremia hoedat hy die halfgevormde 
“ding” weer inmekaar gedruk word tot ‘n hoop vormlose klei... en oorbegin. Hy begin iets 
anders maak – “soos hy dit wou hê”, sê ons teks. Wat beteken dit?  

Die pottebakker is God en die klei is die Here se volk, Israel. Dit gaan dus om die genadige 
God en Sy begenadigde (verloste) volk. Sy kinders wat Hy tydsaam en sorgvuldig vorm en 
skaaf tot ‘n heilige volk, tot ‘n kunswerk, wat só moet leef dat Hy geëer en geprys sal word! 
Sy kunswerk wat iets bruikbaars kan wees – wat ‘n doel op aarde het! Maar in hierdie  
pottebakkersbeeld laat die Here vir Jeremia sien dat hulle nie wil wéés en dóén wat die 
Here met hulle beplan het! Daarom vra die Here: “Kan Ek nie met julle doen wat hierdie 
pottebakker met die klei gedoen het nie, Israel? Soos klei in die pottebakker se hand, so is 
julle in My hand...”. Met dié vraag sê God dat Hy vry is om te maak met die klei, sy volk, 
wat Hy wil! Immers, sy volk maak dan wat húlle wil. Hulle wil nie dat God hulle vorm nie. 
Hulle wil eerder ander gode vorm – self beelde maak waarvan hulle hou en dink vir hulle 
sal sorg. En dan het hulle nog die vermetelheid om spottend te vra wat kan die Here tog 
aan hulle doen! (Hy praat net van oordeel, maar doen dit nie - 17:15). Ja, dit is slegte klei.  
 
Die oersonde van die mens, sedert Eden, is ‘n eiewillige lewe! Ek sal maak soos én wat ek 
wil. Ek laat my nie voorsê of keer nie – deur niks en niemand nie! Daarom moet ons eerlik 
op die vraag vanoggend antwoord: is jy goeie, werkbare klei? Is ons vormbare klei in die 
hande van die Pottebakker? Of is ons bros en brekerig? Anders gevra: dink jy dat jy beter 
as God sou kon doen? En dan, eiesinnig en hardkoppig, aan jou lewe vorm gee, dit beplan 
en uitwerk – soos dit jóú pas en soos jy wil? God vra: Kan Ek nie met julle maak soos 
hierdie pottebakker in sy huis nie? Ja, Ek kan met julle maak net wat Ek wil. Ek het eintlik 
genoeg rede om julle weg te gooi. Inderdaad, die boodskap dat ons soos klei in die hande 
van die Pottebakker is, herinner ons, waarsku ons dat God Gód is. Hy is soewerein (= vry 
en magtig). Hy kan skep en breek soos Hy wil! En weer uit die ruïnes bou...  
 



B L A D S Y  2  D I E  B A S U I N    
Is daar genade vir mislukte klei!? As God ongeduldig was en niks vir die klei gevoel het nie, 
dan was daar vir bros klei soos ons geen hoop nie. As ons sou dink dat die Pottebakker met 

mening, uit frustrasie, die klei inmekaar sou druk... en dit summier sou weggooi, sien Jeremia 
egter iets anders. Hy sien hoedat die pottebakker weer water by die klei voeg en van voor af 
begin vorm. Geduldig bly Hy daarmee besig - om dit te vorm soos Hy wil. Hy is die genadige 

God, die geduldige wat, wat in Sy vryheid besluit het om iets van ons te maak! En dié God is 
die Een wat skep. Die Een wat nuut maak – wat klei totaal omvorm tot ‘n asemrowende 
kunswerk!  

 
Eers by nadenke onder die leiding van die Heilige Gees besef ons dat die Here iets totaal 
anders maak as dit wat ons in gedagte gehad het. God het iets baie groot in gedagte. Hy sien 

nie ‘n hoop klei nie. Hy sien ‘n paleis waarin Hy wil woon. God is elke dag besig om ons om te 
bou tot paleise (tempels) waarin Hy in Sy reddende teenwoordigheid en seëninge in oorvloed 
woon, waaruit goedheid en heerlikheid vir almal kan straal, waaruit lof en dank aan Hom  

weerklink, van waar ons ons medemens dien! God is nie ‘n koue klipgod of houtgod wat met 
goud of silwer oorgetrek is nie. Hy is die lewende God wat in ‘n lewende verhouding met ons 
lewe! Hy is vrymagtig, maar nooit wispelturig nie. Hy gebruik nie sy vryheid om mense  

summier af te skryf nie. Daarom kan Hy oordeel aankondig... en weerhou! Nie dat Hy die  
weerbarstige klei sommer maar oorsien nie. Ons weet dat die oordeel voltrek is. Weens sy 

onbegryplike liefde vir ons het Hy die liggaam van sy Seun aan die kruis gebreek! Die kruis is 
die plek waar God se regverdige oordeel weggelei word van diegene wat dit wel verdien het. 
Aan die kruis is hande deurboor. En nou, as ons Christus se deurboorde hande sien, kry ons 

God se hande te sien. Dan verstaan ons dat Sy hande deernisvolle hande is, hande waaruit 
ons ‘n nuwe lewe ontvang het. Hande wat ons nie wil slaan en straf, of beklem en benou nie. 
Maar hande wat ons in liefde toevou, hande wat ons lei op die pad van die ware lewe – tot in 

ewigheid! Deur die Heilige Gees het Sy Vaderhande ons binneste aangeraak – die koue, 
harde klipharte uitgeruk... en aan ons nuwe harte gegee - ‘n nuwe lewensingesteldheid, vry 
van eiewilligheid wat so sterk in ons gewoed het. En met sy deernisvolle hande bly Hy besig 

met die klei. Voortdurend druk en skaaf Hy aan ons om ons al meer te vorm na sy Beeld – 
sodat elkeen van ons, soos Hy, in geduld en liefdesdade en reg doen en regverdigheid sal 
begin lewe – teenoor man/vrou, ouers/kinders, vriend/vyand, en Hy geëer word!  

Op hierdie oomblik en in hierdie pandemietyd is Hy besig om ons te vorm, hier waar ons na 

Sy Woord luister! Elke keer as jy sy genade-Woord van verlossing vir jou hoor, Sy wil soos Hy 
in sy wet gee, ‘n vermaning, ‘n gewete wat jou aanspreek en skaam en skuldig laat voel. Ja, 
God gebruik krisisse, teleurstellings, siektes en swaarkry - alles om ons te vorm! Sien daarom 

sy Woord en beproewinge – nie as verwoestende hande nie, maar as vormende hande – 
omdat Hy so besorg is oor jou lewe en iets wonderliks daarvan wil maak! Is jy sagte werkbare 
klei, wat gevorm wil word?  

Onthou, dié klei wat hard en bros bly – ten spyte van die Lewende Water (Jesus Christus Self 

– Joh.4); en aanhoudend op die pottebakkerswiel uitmekaar breek, sal uiteindelik inmekaar 
gedruk word... en weggegooi word aan die einde van die tyd soos Israel wat soos ‘n kleipot 
stukkend geslaan is in ballingskap... (19:10) Daarom vra die Here: Bereik jou lewe die doel 

wat God daarvoor in die oog het? As ons lewens net om onsself gaan, oor ons belang, ons 
toekoms, ons voorspoed en gemaklike lewe... en nie meer oor Hom nie – dan het ons klaaglik 
misluk! Miskien, volgens wêreldse maatstawwe, kan dit suksesvol wees. Suksesvolle mense 

is mos, na ons mening, mense wat iets groot en skouspelagtig in die lewe bereik het, wie se 
naam met eer genoem word, groot deurbrake gemaak het.  



Maar, tragies, die mees suksesvolste lewe kan ‘n mislukking wees, as dit nie ‘n God-
gevormde lewe was, wat diensbaar in sy Koninkryk was nie. Die Bybelse beeld van sukses is 

nie wat ek en jy bereik nie, maar hoe ons ander se lewe bereik en verryk met bevrydende en 
versorgende genade van Jesus Christus!  
 

Om aan die Goddelike Pottebakker gehoor te gee, ontneem ons nie ons vryheid en vol lewe 
nie! Mense se optrede teenoor ons kan ons laat voel dat ons ‘n mislukking is. Onthou, God 
het ‘n beter plan met my en jou lewe as wat ons ooit sal kan uitdink of sal kan waar maak! 

En, inderdaad, binne Sy hande vertrou Hy ons met vryheid van keuse en moet ons besluite 
neem. Die verskil is net dat, as ons ons oorgee aan Sy vormende hande en daarvolgens 
besluite maak, kan ons weet dat ons in beter hande is as ons eie! Sekerlik is ons nie altyd 

tevrede met Sy handewerk nie - dikwels selfs geskok oor siekte en ander swaarkry wat Hy 
toelaat, selfs teleurgesteld en opstandig daaroor - maar ons kan weet dat dit ewig beter is 
om deur hierdie Pottebakker gevorm te word..., as om ons eie vormpies te wees! AMEN. 

* Ons innige simpatie met tannie Lenie Botma wie se dogter 
 oorlede is aan kanker. Simpatie met Ansie Venter met haar 
 suster. Ons bid julle familie in die seer tyd die troos en vrede 
 van die Here toe. Baie sterkte.  
* Ons is dankbaar dat dit met Rika Schutte beter gaan na 
 haar operasie. Ons bede is dat die Here jou op die verdere 
 pad sal ondersteun en geloofskrag sal gee.  
* Ons is dankbaar dat Hennie Oelofse se toestand bestendig 
 is. Seën vir jou en Julie.  
* Ons bid vir ons broers en susters wat die afgelope week die 
 virus opgedoen het. Ons bede is dat die Here julle sal 
 vashou en spoedig genesing sal gee. 
* Ons bly in ‘n gebied wat ‘n hoë infeksiesyfer het. Bly 
 asseblief versigtig en verantwoordelik.  
* Ons bid vir almal wat emosioneel en finansieël swaarkry. Mag die Here ons gebede 
 verhoor en uitkoms gee. As daar nood is moet u asb die vrymoedigheid neem om die 
 Diakonie te kontak om u by te staan. Ds Sarel is terug van vakansie af en die 
 ouderlinge staan ook gereed om huisbesoek te doen, sodra die inperking opgehef 
 word.   
* Baie geluk aan Hannes en Antoinette Sauermann met die geboorte van 'n kleindogter 
 op Nuwejaarsdag. Mag sy vir julle baie vreugde verskaf!  
* Laerskool Pietersburg-Suid se kosprojek (Ystertjies) 

 Baie dankie aan al die lojale susters wat Donderdae kos maak vir die Ystertjies, hulle 
 waardeer dit opreg. Ons benodig nog twee susters om ons in 2021 by te staan met 
 die projek. Ons bestaan uit vier groepe met vier susters elk en kry onder 
 normale omstandighede net een keer per maand 'n kosmaakbeurt. Die staatsskole 
 begin DV 27 Januarie 2021, ons moet dan weet of ons genoeg susters het om voort 
 te gaan met die projek. Indien iemand betrokke wil raak, kontak Barbara asb. by 
 0832609581.  
 Baie dankie aan almal wat bereid en gewillig is! 

OOG VIR MEKAAR 

Die finanskommissie versoek lidmate wat kontant bydraes maak, om asb nie 
hulle bydraes te stop nie, maar om Daleen Coetzee te skakel op 079 490 2678 
om reëlings te tref vir sodanige betalings.  

KERKKANTOOR 

finanskommissie  

BYBELSTUDIE 2020 

Bybelstudie  sal weer eersdaags begin. Hou asb die Basuin dop vir inligting ten 
opsigte van die datums. 

Neem asseblief kennis dat die kerkkantoor  oop is op Maandae; Woensdae en 
Vrydae van 08:00 tot 12:00 uur.  

BASUIN PLASING 

As enige lidmate ‘n betroudare bediende soek (Dinsdae en Donderdae 
beskikbaar) kan hulle die kerkkantoor skakel. 



Verjaarsdae 

Datum Naam 
Belydend/ 

Doop 
Sel/Tel no. 

Ma 11 Jan 
Gavin Nel 

Elizabeth Reinecke 
Amelda Rutherford 

B 
B 
B 

082 565 8441 
078 386 9084 
072 485 9423 

Do 14 Jan 

AB Grobler 
Sarie Hattingh * 

Sheralyn Van Rensburg 
Lumari Van Der Merwe 

Antonie Weideman 

D 
B 
B 
B 
B 

015 295 8820 
082 567 0518 
084 785 3595 
079 169 4006 
082 846 6850 

Sa 16 Jan 
Kotie Cilliers* 
Hennie Korff * 

B 
B 

072 292 6832 
072 190 2991 

So 17 Jan 
Gert Olivier * 
Welma Venter 

B 
B 

083 275 9062 
083 263 5375 

Wo 20 Jan  Ryno Swanepoel B 079 631 5702 

Do 21 Jan Dawie Van Der Merwe * B 082 564 3755 

Vr 22 Jan 
Comin Van Der Walt 

Gerhard Fourie 
B 
D 

084 438 6872 
015 296 4208 

Sa 23 Jan 
Patty Pelser 

Nihan Snyman 
B 
D 

072 376 8967 
079 500 3458 

  Huweliksherdenkings    

Huweliksdatum  Lidmate 
Jare  

Getroud 
Sel/Tel no.              

22 Jan 2003 Chris en Charlotte Groenewald 18 
074 190 9956 
073 188 4976 

22 Jan 1999 Louis en Elna Pienaar 22 082 419 8882 

kalender 

ALLE NUWE INTREKKERS MELD AAN BY DIE  

KERKKANTOOR NET LANGS DIE KONSISTORIE 

NA AFLOOP VAN DIE EREDIENS 

Toe kom die word van die Here tot my: Kan Ek 

nie met julle doen wat hierdie pottebakker met 

die klei gedoen het nie, Israel? vra  die Here. 

Soos klei in die pottebakker se hand, so is julle 

in my hand, Israel. 

 

Jeremia 18: 5-6 

 
 
 
Preke 
  
Kan afgelaai word op: 
  
www.gereformeerd.co.za 

 
Kerkkantoor 
Faksnommer 
  
Epos 
Webwerf 
Kantoorure 
  
 
Bankbesonderhede 
Kerkkas 
  
  
Diakonie 
  
  
Koningskinders 
  
  
Geref. Susters Org. 
Pietersburg 
  
Aktiwiteitskommissie 

 
Nantes Kotze 
(015) 296 0054 (Tel/Faks) 
086 293 4674 (Faks) 
admin@gereformeerd.co.za 
www.gereformeerd.co.za 
Ma, Wo, Vr. – 08:00 tot 12:00 
en Sondagoggend na 
erediens 
  
ABSA Tak 334-248 
Tjekrek 11-5034-0426 
  
ABSA Tak 632-005 
Tjekrek 11-5034-1287 
  
ABSA Tak 632-005 
Geldmarkrek 91-9071-1847 
  
ABSA Tak 632-005 
Tjekrek 11-5034-0191 
  
ABSA Tak 632-005 
Tjekrek 40-6962-4784 

  
  
Koster 
Nantes Kotze 
015 296 0054 
081 424 9651 
  
Orreliste 
Barbara Nagel 
083 260 9581 

 
Marisa Linde 
083 408 2100 
 

Die Finanskommissie versoek dat lidmate, waar 

moontlik, alle bydraes en kollektes per elektroniese 

oorplasing doen.  Sien bankbesonderhede hierbo 

http://www.gereformeerd.co.za
http://www.gereformeerd.co.za

